
Șușa yolunda 
șəhidlik zirvəsi

Hər tərəf düzənlikdir, ucsuz-bucaqsız xarabalıq, uzaqdan bir çən görünür. 
Çənin dirəklərini qucaqlayıb fəryad qoparan matəm libaslı bir ana... Onun 25 il 
əvvəl dünyaya gətirdiyi çiyərparası burada dünyasını dəyişib. 

Tuğ kəndində, üzümlüyün kənarın-
dakı bu çən nişangah imiş. Arxada dö-
yüşçülərimizin səngəri olub. Düşmən 
səngəri vurmaq üçün bu çəni nişan gö-
türübmüş. Ordumuzun zabiti Anar Əliyev 
və onu xilas etməyə gəlmiş hərbi həkim 
Adil Əfəndiyev bu yerdə şəhid olublar. II 
Qarabağ savaşı tarixi zəfərlə bitəndan 
sonra Adilin doğmaları onun əbədiyyətə 
qovuşduğu ünvanı təsəlli olaraq ziyarət 
ediblər.

...Balaca Adil süfrəni dartışdırır, istə-
yir onu qucağıma götürüm. Mənim fikrim 
isə nənəsi ilə anasının söhbətindədir – 
göz yaşları içində, yanğı ilə danışırlar. 
Axır ki, dinclik tapmayan uşağı qucağıma 
alıram. Oxşayıb adını soruşuram. Nənəsi 
deyir ki,  balaca Adil Əfəndiyevdir.

Xüsusi təyinatlıların şəhid həkimi Adil 
Əfəndiyevin ailəsindəyik, bəhs etdiyim 
uşaq isə onun bacısı Nərminin 1 yaşlı oğ-
ludur. Böyük Adil 1995-ci il avqustun 12-
də Qazaxda Qədir və Afət Əfəndiyevlərin 
ailəsində doğulub. Onun dünyaya gəldiyi 
rayon da Qarabağ kimi düşmən hədə-
fində idi. Adil dünyaya gələndə yenicə 
atəşkəsə keçilsə də, sərhəddə ara-sıra 
atışma gedirdi, yaralanan, şəhid olan da 
var idi. İkinci Qarabağ savaşında düşmə-
ni əzib torpaqlarımızdan qovan döyüşçü 
nəsli bax o illərdə dünyaya göz açmışdı. 
Ağılları söz kəsəndən qəsdləri düşmən-
dən intiqam almaq olmuşdu.

Adilin anası Afət xanım fizika müəlli-
midir. Qazax şəhəri Mehdi Hüseyn adına 
Humanitar və təbiət  fənləri məktəb-lise-
yində Adilə də dərs deyib: 

– Onu universitetə də özüm hazırla-
mışdım. Adil liseyi 2012-ci ildə əla qiy-
mətlərlə başa vurub. Bütün fənləri əla 
oxuyub. Tarix müəllimi deyirdi ki, qoyun 
Adil tarixçi olsun. Biologiya müəllimi təkid 
edirdi ki, o, həkim olmalıdır. Ədəbiyyatı 
da çox sevirdi. Evdə indi də kitabxanası 
yadigar saxlanır. Hərtərəfli uşaq idi, hə-
yatı sevirdi, hər sahəni öyrənmək istə-
yirdi. Orta məktəbi bitirdiyi il Azərbaycan 
Tibb Universitetinə qəbul olundu. Hərbçi 
həkim olmaq da öz seçimi idi. Deyirdi ki, 
Qarabağı tez-gec savaşla geri qaytarma-
lı olacağıq. Universiteti əla qiymətlərlə 
başa vurub Culfa rayonunda həkim kimi 
hərbi xidmətə başlamışdı.

Müharibənin ilk günlərindən Adil də 
cəbhəyə getmək üçün hərbi rəhbərliyə 
müraciət edib. Tələbəlik dostu Turqut 
Xəlilbəylinin şəhid olması onun intiqam 
hissini alovlandırıb. İstəyinə çatanda 
atasına deyib ki, anama, bacıma  demə. 
Atası deyəndə ki, bala, özünü qoru, bil-
dirib: “Özümü qorumağa gedirəm, yoxsa 
Vətəni?”.

Anasının dediklərindən öyrəndik ki, 
Adil Naxçıvandan xidmət etdiyi  Xüsusi 
Təyinatlı Qüvvələrin tərkibində mühari-
bəyə yollanıb. 18 oktyabrda onları döyüş 
bölgəsinə, Füzuli rayonuna gətiriblər. Ok-
tyabrın 22-də Xocavənd–Cəbrayıl–Fü-
zuli istiqamətində Tuğ kəndində qızğın 
döyüşlər zamanı yaralanmış komandiri 

Anar Əliyevin həyatını xilas edərkən 
onunla birlikdə şəhid olub. Anarın yaralı 
fəryadını eşidib. Eşidib ki, atəşin altında 
yaralı halda “Əfəndiyev” – deyə onu ça-
ğırır. Feldşeri “mən gedərəm, siz qalın” – 
deyəndə ona acıqlanıb ki, sənin ailən var, 
komandiri özüm çıxaracağam, atəş olsa, 
qoy mənə dəysin”.

 Atəş altında Anar Əliyevin yarasını 
sarıyıb arxaya çıxartmağa çalışarkən 
həmin yerdəki su çəninin altına əl qum-
barası atıblar. Adil Anar Əliyevlə birlikdə 
Xocavəndin Tuğ kəndindən Şuşaya ge-
dən yolda şəhid olub. Oktyabrın 25-də 
Qazax şəhər qəbiristanlığında izdihamla 
dəfn edilib.

Afət xanım danışdıqca gözləri bulud 
kimi dolub-boşalır. Ağlamır, yağış yağır 
yanaqları boyu: “Bacısı nişanlı idi, toyunu 
edəcəkdik, Adil dedi ki, məni gözləməyin. 
Dedim, olmaz, bircə bacın var, bircə qar-
daşısan, sənsiz olmaz”. Bacısı da oturub 
anasını dinləyir, ağlayır, hərdən söhbətə 
qoşulur, qardaşı barədə danışır, həsrət 
dolu sevgi ilə elə danışır ki, sanki qardaşı 
indicə qapını açıb içəri girəcək...

25 yaşında şəhidlik zirvəsinə yük-
sələn tibb xidməti leytenantı Adil Əfəndi-
yev ölümündən sonra “Vətən uğrunda”, 
“Şuşanın azad olunmasına görə” , “Xo-
cavəndin azad olunmasına görə” , “Fü-
zulinin azad olunmasına görə” və “Hərbi 
xidmətlərə görə” medalları, “3-cü dərəcə-
li Vətənə Xidmət” ordeni  ilə təltif edilib. 
Təhsil aldığı Azərbaycan Tibb Universite-
tində mühazirə salonu onun adını daşıyır. 
Universitetin həyətindəki şəhid tələbələr 
lövhəsinə də adı həkk olunub. Qazaxda 
bir küçəyə onun  adı verilib. Həm Qazax-
da, həm də Bakıda yaşadığı binaların üs-
tünə barelyefi vurulub. Bakıda yaşadığı 
binanın həyətində onun şərəfinə abidə 
kompleksi inşa edilib.

...Bir də indi qucağıma sığınmış ba-
cısının oğlu – 1 yaşlı Adil Əfəndiyev. Bü-
tün bunlar həmişə 25 yaşda qalacaq igid 
hərbi həkim Adil Əfəndiyevin ölməzlik ni-
şanələridir.

Azərbaycan Xalq Cümhuriyyəti tarixindən bildiyimiz kimi, Qarabağın general-
qubernatoru Xosrov bəy Sultanov 1919-cu ilin mayında daşnak general Dronun 
silahlılarını darmadağın  edərək, Xankəndi və Şuşanı geri alıb. O, həm də AXC-
nin ilk hərbi naziri olub. 

Xalq qəhrəmanının 
milli qəhrəman nəticəsi

Xosrov bəyin qardaşı Sultan bəyin də 
adı millətimizin şərəf tarixinə yazılanların 
sırasında qürurla çəkilir. Cümhuriyyətin 
qorunması uğrunda mərdliklə mübarizə 
aparmış Sultan bəy Laçın rayonunun 
Zabux dərəsində xəyanətkar Andranik 
Ozanyanınin dəstəsini məhv etməsi ilə 
məşhurdur. Doğma əmisi oğlu Çal Aslan 
onunla çiyin-çiyinə erməni hücumlarının 
qarşısının alınmasında fərqlənib.

1919-cu ilin payızında Sultan bəy və 
Çal Aslan adı tarixə Qaragöl döyüşü  
kimi düşən  əməliyyatda ermənilərə sar-
sıdıcı zərbə vuraraq Qarıqışlaq, Hacılar, 
Sadınlar, Mirik, Qarakilsənin Bayandur, 
Xoznavar, Xənəzək və daha 15 kəndi 
düşməndən təmizləyiblər. Rusların Azər-
baycanı işğalından sonra da bolşeviklərə 
qarşı döyüşüblər. 

Bu məlum faktları xatırlatmağı ona 
görə lazım bildik ki, sən demə, Birinci 
Qarabağ müharibəsində şəhid olmuş 
və Azərbaycanın Milli Qəhrəmanı adına 
layiq görülmüş polis batalyonunun dö-
yüşçüsü Fazil Mehdiyev də həmin nəslin 
yetirməsi, xalq qəhrəmanı Çal Aslanın 
nəticəsi imiş. Necə deyərlər, ot öz kökü 
üstündə bitibmiş.

Fazil hələ körpə ikən ailəsi Laçın 
rayonunun Ələkçi kəndindən Ağdamın 
Abdal ülablısına  köçüb. 1983-cü ildə 
orada məktəbi bitirən igidlər nəslinin 
davamçısı 1984–198 -cı illərdə Sovet 
Ordusu sıralarında hərbi xidmətdə olub. 
Sonra Qarabağda baş verən hadisələr 
hər bir vətənpərvər gənc kimi Fazili də 
narahat edib və o, 1990-cı ildə Ağdam 
rayon daxili işlər şöbəsində yaradılmış 
polis batalyonuna yazılıb. Tezliklə onun 
səsi ən qaynar döyüş meydanlarından 
eşidilib. 1991-ci ildə Qaradağlı kəndində 
ağır yaralansa da, azacıq sağalan kimi 
cəbhəyə qayıdıb. Mərdliyi, qorxmazlığı 
ilə ad çıxarıb. Həmin ilin avqustunda er-

məni işğalçılarına məxsus Niva  markalı 
avtomobili ələ keçirərək polis idarəsinə 
təhvil verib. Sentyabrın 23-dən 24-nə 
keçən gecə ermənilər Abdal ülablı kən-
dinə hücum ediblər. Döyüş dostu Saleh-
lə maşına minərək həmin kəndə tələsən 
Fazilgil Ağdama gələn yolda erməni 
pusqusuna düşüb. Onlar son güllələrinə 
qədər vuruşub və igidliklə həlak olublar. 

Ağdam rayonundakı Qarağacı  
qəbristanlığında dəfn edilmiş Fazil Meh-
diyevə ölümündən 1 il sonra Milli Qəh-
rəman fəxri adı verilib. Bakının Nəsimi 
rayonunun Xətai prospektində büstü qo-
yulub, Səbail rayonunda isə adına küçə 
var. Atası Umud kişi, anası Şövkət xanım 
kimi, bütün el-oba, bütün xalq şanlı nəslin 
qəhrəmanlıq estafetini layiqincə daşımış 
Fazilin adı ilə daim fəxr edir.  

Ədəbiyyatımızın əbədiyyət salnaməsi
Tariximizi tanıtmağın bir yolunun ədəbiyyat olduğu mübahisəsizdir. Azərbaycan 
Ordusunun şanlı Qarabağ savaşı da üç ildir ki, zəfər tariximizə həm sənədli, həm də 
bədii salnamə kimi yazılır. Əlbəttə, “Zəfər Yürüşü”ndən elə də çox vaxt keçməyib, 
hələlik, olsa-olsa, ilk səhifələr qələmə alınır, tarixi-ədəbi epopeyalar hələ yazılacaq...

Aşkar görünən budur ki, əgər 90-cı 
illərin əvvəllərində şairlərimizin, yazıçıla-
rımızın müharibə mövzusunda qələmə 
aldıqlarında məğlubiyyət və kədər motiv-
ləri üstünlük təşkil edirdisə, 2020-ci ilin 
payızından üzübəri yazılan “barıt qoxulu” 
nümunələrdə qələbə ruhu, zəfər bayraq-
lı zirvə ucalığı özünü möhtəşəm şəkildə 
göstərir. Ümumiyyətlə, müharibə poezi-
yasında daha çox şüarçılıq üstünlük təş-
kil etsə də, layiqli şeirlər də az deyil. Bəs 
alimlərimiz bu barədə nə düşünürlər?   

Za irə Əli va, ME -  i a i 
ə cəvi ad a Ədə i at İ stitutu u  

ə diri, filolo i a rə fəlsəfə 
do toru

– Ədəbi yaddaşımızda iz qoymuş 
soyqırımları, torpaqlarımızın işğalı, gül-
lələnmiş abidələrimiz, babalarımızın haqq 
savaşları, nənələrimizin yanıqlı bayatıları, 
ağıları,  ədəbi faktlar kimi yaralarımızın 
közünü qopardır. Məlhəmi isə qələbə ətirli 
şeir, esse, oçerk, hekayə, povest, roman 
və pyeslərdir. Alimlərimiz 44 günlük Vətən 
mücadiləsi də daxil olmaqla Qarabağ sa-
vaşının hər anını böyük sevgi və   təəssü-
bkeşliklə izləyib yazıya köçürdükləri kimi, 
yazarlarımız da bunları bədii süzgəcdən 
keçirib sanballı ədəbi nümunələr yaratma-
ğa çalışırlar. 

Müharibə dövründə və ondan sonra-
kı müddətdə Azərbaycan həqiqətlərini və 
ermənilərin torpaqlarımızda törətdiyi vəh-
şilikləri dünyaya bəyan etmək ziyalılarımı-
zın, ədiblərimizin Vətən, xalq qarşısında  
müqəddəs borcudur. Ağdam, Laçın, Kəl-
bəcər, Şuşa harayı ilə döyüşən ordumu-
zun hər qələbəsindən ruhlandıqca, üç-
rəngli bayrağımız işğaldan azad olunmuş 

ərazilərdə dalğalandıqca sevinci, qüruru 
aşıb-daşan xalqın bu mənəvi haqqını ifa-
də etmək qələm sahiblərimizin müqəddəs 
vəzifəsinə çevrilib.

Ədəbiyyatçı alimlərimiz Tehran  
Əlişanoğlu,Vaqif və Cavanşir Yusiflilər, El-
narə Akimova, Tahirə Məmməd, Pərvanə 
Bəkirqızı,  Əlizadə Əsgərli, Eşqanə Baba-
yeva, ülbəniz Babayeva, Bəsirə Əzizəli, 
Aygün Bağırlı, Zakirə Əliyeva, Mərziyyə 
Nəcəfova, ülnar Səma və başqaları bu 
mövzuda ortaya sanballı yazılar qoyublar. 
Azərbaycan əsgərinin mətin addımlarının 
dünyaya səs salan sədası çağdaş poezi-
yamızda daha geniş yer tutur.

Rahid lus l, fəlsəfə l ləri do to-
ru, prof ssor

– Azərbaycan xalqı və dövləti I Qa-
rabağ müharibəsində, nə qədər böyük 
faciələrlə üz-üzə qalsa da, təklənsə də, 
torpaqlarımızın işğalı ilə barışmamaq 
əzmi ədəbiyyatımızın andı və amalı tək 
möhürlənib. Əlbəttə, hadisələrin mahiy-
yətinə enə bilməyən, ah-ufla dolu əsərlər 
də meydana çıxıb. Lakin ədəbiyyatımızın 
sağlam mənəvi düşüncəsi Qarabağ faciə-
sini millətimizin həll etməli olduğu əsas 
problem kimi aktuallaşdıra bilib.  Qarda-
şını İkinci Dünya müharibəsində, oğlunu 
isə I Qarabağ müharibəsində itirən Sa-
bir Əhmədli, Elçin, İsa Muğanna, Sabir 
Rüstəmxanlı, Məmməd İsmayıl, Vaqif 
Bəhmənli, Çingiz Abdullayev, Aqil Abbas, 
Mövlud Süleymanlı, Kamal Abdulla, Əşrəf 
Veysəlli, Əli Əmirli, Vaqif Əlixanlı, Elçin 
Hüseynbəyli, Qulu Ağsəs, İbrahim İlyaslı, 
Əlabbas, Mehriban Vəzir, Qəşəm Nəcəf-
zadə, Ağacəfər Həsənli, Balayar Sadiq, 
Rasim Qaraca, Meyxoş Abdullah, Ayaz 

Arabaçı və başqaları gözəl nümunələr ya-
radıblar.  

II Qarabağ savaşında da yazarlarımız 
qələmlərini süngüyə çeviriblər. Bir sıra 
gənc şair və yazıçılar – Emin Piri, Alpars-
lan Oğuz, “Canlanma” adlı ilk tarixi meta-
romanın müəllifi Taleh Şahsuvarlı, Səbuhi 
Qurbanov, Həsən Kür, Eyvaz Əyyub, Ni-
cat Ağayev, Cavid Əlioğlu, Orxan Səmə-
dov... cəbhəyə yollanmışdılar. I Qarabağ 
müharibəsi veteranı İlham Tumas son 
Vətən müharibəsində də ordu sıralarına 
qoşulub və “Casusluq, kəşfiyyat, mühari-
bə tarixindən” adlı praktiki əhəmiyyət da-
şıyan kitab yazıb. Ədəbi istedadı hər sət-
rində duyulan, Prezident   sərəncamları ilə 
ölümündən sonra “Vətən uğrunda”, “Xo-
cavəndin azad olunmasına görə”, “Füzu-
linin azad olunmasına görə” medalları ilə 
təltif edilmiş Teymur Rəsulov son yazısını 
çapa göndərərək cəbhəyə yollanıb. Şəhid 
Teymurun elə öz taleyinin qismətinə tuş-
lanmış titrək misraları Vətəni üçün bağrın-
da bəslədiyi müqəddəs arzuların solmaz 
çələngi olur.

Vətən müharibəsi – Azərbaycan ədə-
biyyatında ilk dəfə olaraq suveren dövlətin 
qələbə inamı ilə müharibə aparmaq, öz 
hərbi-siyasi qüdrətini nümayiş etdirmək, 
Silahlı Qüvvələri ilə düşməni lərzəyə gətir-
mək, torpağının hər qarışını azad etdikcə 
qüvvətlənmək əzmini əks etdirməyin, milli 
varlığımızı möhtəşəm obrazlarla canlan-
dırmağın şərəfini yaşadır. Yalnız bu şərəf 
ehtişamında pafos ədəbiyyatın daxili zə-
rurətinə çevrilir, şair sözü və əsgər addım-
ları eyni ahəngə köklənir.

Azərbaycan əsgərlərinə həsr olunmuş 
seçkin bədii əsərlər, əslində, çağdaş tarixi-
mizdə yer almış insanların ömür yolunun 
təcəssümüdür. Onların müharibə həyatı 
sənədli şəkildə canlandırıldıqca, ədəbiy-
yatımız nəsillərə görk olası bahadır əsgər, 
qəhrəman şəhid, yenilməz qazi obrazları 
ilə zənginləşir. 

Xalqımızın 2  sentyabr–10 noyabr 
2020-ci ildə cəbhədə qazandığı böyük 
zəfər  bütün əlamətləri ilə Azərbaycanın 
tarixi-siyasi həyatında yeni bir mərhələ-
nin başlanğıcıdır. Artıq Qafqazın ən güclü 
ölkəsi sayılan Azərbaycan bütün bölgədə 
sülh və əməkdaşlıq dönəminin başladığını 
bəyan edərək quruculuq prosesini həya-
ta keçirir. Bu yolda yaradılan maneələrsə 
uğurlu antiterror tədbirləri ilə aradan qal-
dırılır. Elə ədəbiyyatımız da bu salnamə-
ni layiq olduğu səviyyədə ifadə etməkdə 
qərarlıdır. 

Ə  NƏ Ə XANLI   
XQ

Müharibə şairləri

***
Əsgər sinəsi axtarır
isinməyə
fevral şaxtasından
üşüyən güllə.
hər əsgər tabutu
bir ağ gəlinliklə köçər
əsgər deyil,
sevən qızın arzularını
götürüb gedər
hər atılan güllə...
...Bu yaşına görə
Şəhidlər Xiyabanında
18 yaşlı
baş daşları
utandırdı məni.
Məndən kiçikdi hələ
Məndən öncə doğulanlar
əmi deyib
üstümə qaçır başdaşları
bir əsgərin ölüm günü
baş daşının doğum günüymüş.

m n İRİ

a lar
Tarix səhnəsində yetişdi zaman,
Başlanmış bu çağın mübarək, dağlar
Hələ nə zəfərlər gözləyir bizi,
Qutlanmış novrağın mübarək, dağlar

Dövranın gərdişi döndü, dəyişdi,
Davadan doğulan ərlər yetişdi,
Didilmiş yaralar tutdu, bitişdi,
Üç rəngli duvağın mübarək, dağlar
 
Nə vaxtdır yol-iriz bağlı qalmışdı,
Qoynunda yağılar məskən salmışdı,
Canımı sağalmaz bir dərd almışdı,
Sayalı qonağın mübarək, dağlar

Ay Ustac, min şükür arzuna yetdin,
“Dədə”n gedən yolu, sən də qət etdin,
Dolandın dünyanı yurdunda bitdin,
Müqəddəs sancağın mübarək, dağlar

a r S A

a ış s y
İlahi,
Bizləri sən qorudun,
Yenə qoru –
Qoyma, suya uduzaq,
Əlinlə sıx
suyun çıxart buludun...
 
Axır düşmənin qanı
Vətənin can yerinə –
Yerdən narahat olma,
Sən su tök göydən yerə
qan yerinə...
 
Həsrətində olduğumuz torpağı
daddırdı bizə
Palçıqlı gölməçələr...
Qoyma, yağış dayansın,
Qarabağ suyunu içənə qədər...

v n İN İQAM L

Zəfər nəğmələri
Tanınmış tədqiqatçı–jurnalist, şair Aida Eyvazlı Göytürkün şəhid və 
qazilərimizin şeirlərini yığıb ipə-sapa düzdüyü kitab Avrasiya Yazarlar 
Birliyinin təşəbbüsü ilə Türkiyədə “Bengü yayınları” nəşriyyatın tərəfindən 
1000 tirajla çap edilib. Toplu  “Zəfər qoxuyan şeirlər” adlanır.
Azərbaycanın Türkiyədəki Səfirliyi-

nin dəstəyi ilə buraxılmış xatirə kitabı 
bütövlükdə 190 səhifədən ibarətdir. Ki-
tabda 201 -cı ilin aprel döyüşlərində və 
2020-ci ilin payızında baş vermiş II Qa-
rabağ savaşında həlak olan 19 şəhidin, 
1  qazinin, eləcə də A.Eyvazlının özü-
nün Vətən, Zəfər haqqında düşüncələri 
və şeirləri yer alıb. Kitabın baş redaktoru 
Yaqub Öməroğlu, tərcüməçisi isə gənc 
ədəbiyyatçı Atabəy Barışdır.

Aida Eyvazlı deyib ki, bu kitab 201 -
cı ilin Aprel döyüşləri ilə böyük Zəfər yo-
lunun başlanmasının müjdəçisi olan və 
2020-ci ilin Vətən müharibəsində Qələ-
bə qazanan döyüşçü şairlərin adından 
türk oxucusuna, türkldilli xalqlara  ərmə-
ğandır. “Şeirləri qələmə alan igidlər heç 

bir zaman Böyük Zəfərə olan inamlarını 
itirməyiblər. 30 il ərzində bu inam, bu 
sevgi onların iliklərinə ana südü kimi  
işləyib. Böyüyüb əsgər olublar, şair 
olublar.  Sevgi ilə torpaqlarımızın azad 
olunmasına ümidlərini sətir-sətir, mis-
ra-misra sözə, şeirə çeviriblər. Qələmləri 
silah, süngü olub, vuruşublar, qalib gə-
liblər. Nəticədə “Zəfər qoxuyan şeirlər” 
araya-ərsəyə gəlib”. 

Xatırladaq ki, Aida Eyvazlı öytür-
kün bundan əvvəl Milli Məclisin deputatı, 
tanınmış yazıçı-publisist Aqil Abbasın 
“Ön söz”ü ilə çap olunmuş ikicildlik Qa-
libiyyət – şəhidlər və şahidlər” (201 ), 
eləcə də “Samir, Nazim, Elşən” (2019)
adlı kitabları da vətəhpərvərlik mövzu-
sunda olub. Kitablar Aprel döyüşlərində 

doğma torpaqlarımizi düşmən tapdağın-
dan azad edərkən şəhid və qazi olanla-
rın həyatından bəhs edir.

Ə ƏLİ   

